
KHUTBAH JUMAAT 
 

“ANCAMAN AJARAN SESAT MILLAH ABRAHAM” 
(7 November 2025M/ 16 Jamadilawal 1447H) 

___________________________________________________________________________________________________________________________
_ 

 دُحِاوَلْا اللهُ َّلاإِ هَـٰلَإِ لاَ نْأَ دُهَشْأَ .مِيْكِحَـلْا يرِْبِخَـلْا ِِّٰ+ دُمْحَـلْاَ ،ِِّٰ+ دُمْحَـلْاَ
 دِعْوَلْا قُدِاصَ هُلُوْسُرَوَ هُدُبْعَ ادًَّمحَـمُ Iَدَيِّسَ َّنأَ دُهَشْأَوَ .ينُْتِمَـلْا ُّيوِقَلْا
 نْمَوَ هِبِاحَصْأَوَ هِلِآ ىلَعَوَ دٍَّمحَـمُ Iَدِيِّسَ ىلَعَ مْلِّسَوَ لِّصَ َّمهَُّللاَ .ينِْمِلأَاْ
 .نِيْدِّلا مِوْـَي لىَإِ نٍاسَحِِْ[ مْهُعَبِتَ
 زَافَ دْقَـَف .اللهِ ىوَقْـَتبِ يْسِفْـَنوَ مْكُيْصِوْأُ ،نَوْمُلِسْمُلْا اهَُّـيأَ ايَـَف ،دُعْـَب اَّمأَ
 .ىصَعَ نْمَ بِاخَوَ ىقََّـتا نِمَ

 

Kaum Muslimin yang dirahmati Allah, 
Marilah kita bersama-sama memperkukuhkan iman dan takwa 

kepada Allah subhanahu wata'ala. Tunaikanlah segala perintah-Nya 

dan tinggalkanlah segala larangan-Nya. Sesungguhnya, iman dan 

takwa itulah jalan memperoleh kejayaan dan kebahagiaan di dunia 

ini dan di akhirat nanti. 
 

Berilah sepenuh perhatian kepada khutbah yang disampaikan. 

Janganlah leka dengan berbual, bermain telefon dan lain-lain 

perkara yang boleh menghapuskan pahala Jumaat kita. Pada hari 

ini, khatib akan membicarakan tajuk yang amat penting buat kita iaitu 

“Ancaman Ajaran Sesat Millah Abraham”. 
 

Kaum Muslimin yang dirahmati Allah, 
Firman Allah subhanahu wata'ala dalam Surah al-An'am, ayat 153: 

أوَ
$

ذٰ(َ) َّن
َ

ف ام6ًقِتَسْمُ ِ/َِٰ- ا
َ

لاوَ ۖ ەُوعُِ=َّتٱ
َ

اوعُِ=Cَّتَ 
D

ف لَُ=ُّسلٱ 
َ

LِM قََّرفَتَ
N

 مْ

ذ ۚ ۦهِلSِ6ِسَ نعَ
Yلَِٰ

N
Yىَّٰصوَ مْ

N
ل ۦهLِِ م

$
لعَ
\

Y
N

 )١٥٣( نَوقَُّتتَ مْ

Maksudnya: Dan bahawa sesungguhnya inilah jalanku (ugama 

Islam) yang betul lurus, maka hendaklah kamu menurutnya; dan 

janganlah kamu menurut menurut jalan-jalan (yang lain dari Islam), 

kerana jalan-jalan (yang lain itu) mencerai-beraikan kamu dari jalan 

Allah,dengan yang demikian itulah Allah perintahkan kamu, supaya 

kamu bertaqwa. 
 

Sejak kebelakangan ini, terkesan cubaan usaha satu kumpulan 

ajaran sesat dikenali sebagai ajaran ‘Millah Abraham’ untuk 

menghidupkan semula ajaran ini kepada umat Islam di Sarawak. Dari 

segi latar belakang, ajaran ini berasal dari Bogor, Indonesia dan mula 

diasaskan oleh Ahmad Musaddeq pada tahun 2012.  
 

Perkataan ‘Millah Abraham’ atau ‘Millah Ibrahim’ mengambil 

sempena istilah ‘Millata Ibrahim Hanifa’ di dalam Surah Al-Baqarah, 

ayat 135 - 138. Maksud sebenar ‘Millah’ dalam bahasa Arab ialah 

‘agama’ dan ‘Ibrahim’ bermaksud ‘Nabi Ibrahim alaihissalam’ 

manakala ‘hanifa’ bermakna ‘lurus, mustaqim dan addin’. Maka 

keseluruhan pengertian ‘Millah Ibrahim atau Millah Abraham’ 

bermaksud agama Nabi Ibrahim A.S yang lurus.   
 

Matlamat ajaran Millah Abraham ini kononnya adalah untuk 

menegakkan sebuah negara dikenali sebagai ‘The Promise Land’ 

atau ‘Tanah Perjanjian’ melalui jalan jihad qital dengan berpaksikan 

sistem ‘deen’ khalifah. Ini kerana mereka mendakwa ajaran Islam 

yang dibawa Nabi Muhammad sallallahu alaihi wasallam telah lama 

jatuh sejak tahun 1324 Hijrah selepas kejatuhan Bani Abbasiyah. 

Maka ajaran Islam yang diamalkan pada masa kini didakwa sebagai 

palsu dan meyakini bahawa Kerajaan Millah Abraham akan muncul 

dan dipimpin oleh Ahmad Musaddeq yang dilantik sebagai Nabi atau 

Rasul baharu. 
 

Dalam mencapai matlamat ini, mereka telah menetapkan (6) Fasa 

perjuangan iaitu Sirron (dakwah secara tersembunyi), Jahron 

(dakwah secara terangan), Hijrah (hijrah ke ‘The Promised Land), 

Jihad/Qital (pembunuhan/peperangan), Futuh (kemenangan) dan 

Daulah/Khalifah (tertegaknya ‘deen’ khalifah di muka bumi).  
 

Di Sarawak, ajaran sesat ini mula dikesan pada tahun 2015 dan telah 

menular secara senyap dalam kalangan umat Islam tanpa disedari. 

Modus operandi kumpulan ini adalah menggunakan aplikasi media 

sosial seperti Webex, Telegram dan WhatsApp sebagai alat 

indoktrinasi terhadap sasaran mereka khususnya golongan mualaf, 

cetek ilmu agama dan penganggur. Lebih membimbangkan 

golongan profesional seperti guru, jurutera dan kontraktor turut 

terpengaruh dengan ideologi kumpulan ini. Dalam mendapatkan 

sokongan dan pengaruh, mereka pernah mengadakan beberapa 

perjumpaan atau tarwiyyah dengan beberapa tokoh politik, pihak 

berkuasa agama dan pakar ilmuan agama. 
 

Kaum muslimin yang dirahmati Allah, 
Berdasarkan hukum syarak, ajaran dan amalan Millah Abraham ini 

jelas bercanggah dengan akidah Ahli Sunnah Wal Jamaah (ASWJ). 

Rentetan itu pada 4 September 2023, Majlis Islam Sarawak telah 

mengeluarkan fatwa haram ke atas ajaran ini kerana mengandungi 

elemen-elemen seperti berikut :- 
 

(a) Membawa ajaran dan kerajaan baharu yakni Millah Abraham @ 

 Ibrahim ;   

(b) Mendakwa ada Rasul selepas Nabi Muhammad sallallahu alaihi 

 wasallam; 

(c) Mensyirikkan golongan yang tidak mengikuti ajaran Millah 

 Abraham @ Ibrahim termasuk para ulama;  

(d) Menggabungkan tiga ajaran agama iaitu Islam, Kristian dan 

 Yahudi;  

(e) Menyalahertikan maksud hari kiamat;  

(f) Memahami Al-Quran mengikut tafsiran sendiri;  

(g) Tidak melaksanakan solat lima waktu dan solat Jumaat; atau 

(h) Taksub kepada ajaran sehingga sanggup memutuskan 

 hubungan keluarga serta suami isteri sekiranya tidak mengikuti 

 ajaran ini. 
 

Justeru, mengenali ajaran sesat membolehkan kita mengenal pasti 

ancaman terhadap akidah dan memelihara perpaduan masyarakat. 

Ia juga mencetus kesedaran untuk berdakwah, memberi nasihat 

serta melaporkan kegiatan sesat kepada pihak berkuasa demi 

keharmonian umat. 
 

Kaum muslimin yang dirahmati Allah, 
Khatib ingin menekankan bahawa menjaga kesucian akidah adalah 

tanggungjawab bersama. Ibu bapa, pendidik, dan pemimpin 

masyarakat mesti berganding bahu untuk memastikan hanya ajaran 

yang sahih menurut Ahli Sunnah Wal Jamaah disampaikan kepada 

masyarakat. Institusi agama juga perlu memainkan peranan dalam 

memperkasa pemantauan serta pendidikan secara berterusan. 

Daripada Irbadh bin Sariyah radiallahu anhu, bahawa Rasulullah 

sallallahu alaihi wasallam bersabda: 

ف ... ((
َ

Yنْمِ شْعَِ` نْمَ هَُّنإِ
N

ف يدِعLَْ مْ
َ

لاتِخْا ىefََسَ
َ

ف
ً

ك ا
$

ف ،اefًثِ
َ

لعَ
$

6ْY
N

 مْ

mَُِّنسno ِp َلا ةَِّنسُو
r

لخُ
$

لا ءِافَ
r

كَّسمَتَ ،نَيدِشِاَّرلا xfyَِّيدِهْمَ
N

 اوُّضعَوَ ،اهَبِ او

لعَ
$

�اَِّ̀�وَ ،ذِجِاوََّنلاLِ اهَيْ
N

ثدَحْمُوَ مْ
َ

لأا تِا
ُْ

ف ،�رومُ
َ

� َّنإِ
N

ثدَحْمُ َّل
َ

ةعَدLِْ ةٍ
ٌ

، 

�وَ
N

لاضَ ةٍعَدLِْ َّل
َ

ل
$

ة
ٌ

(( 

 

(( ... Dan sesungguhnya sesiapa dalam kalangan kamu yang masih 

hidup sepeninggalanku, maka dia akan melihat perselisihan yang 

banyak. Maka wajib atas kamu untuk berpegang teguh dengan 

sunnahku dan sunnah para Khulafa' Rasyidin yang mendapat 

petunjuk. Berpegang teguhlah dengannya, dan gigitlah ia dengan 

gigi geraham kamu, dan berhati-hatilah kamu terhadap perkara yang 

diada-adakan. Maka setiap (sebahagian) perkara yang diada-

adakan itu adalah bid'ah, dan setiap bid`ah itu adalah sesat. )) 
(Hadis riwayat Imam Abu Daud)  

 

Kaum muslimin yang dirahmati Allah, 
Mengakhiri khutbah pada hari ini, beberapa perkara yang boleh kita 

ambil sebagai peringatan;  

Pertama: Menjauhi segala bentuk ajaran sesat dengan hanya 

merujuk kepada sumber ajaran Islam yang muktabar;  
 

Kedua: Sentiasa menuntut ilmu dan memelihara diri dan keluarga 

daripada pengaruh yang boleh memesongkan akidah;  
 

Ketiga : Segera melaporkan sebarang kegiatan ajaran sesat kepada 

Pejabat Agama Islam yang terdekat.  

Akhirnya, marilah kita bersama-sama menghayati firman Allah 

subhanahu wata‘ala dalam Surah al-An'am, ayat 56: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
ق
ُ

أ ت6ُهِنُ �yِّإِ لْ
$

أ نْ
$

لٱ دَُ=عْ
\

\�ٱ نِودُ نمِ نَوعُدْتَ نَيذِ
ق ۚ ِ

ُ
لا ل

َّٓ
أ 
$

 عُبَِّت
أ
$

اوَْ)
�

�ءَ
N

ق ۙ مْ
َ

لضَ دْ
$

ل
r

ذإِ تُ
ً

امَوَ ا
�

أ 
$

انَ
�

لٱ نَمِ 
r

 )٥٦( نَيدِتَهْمُ
 
Maksudnya: Katakanlah (wahai Muhammad): "Sesungguhnya aku 

dilarang menyembah mereka yang kamu sembah yang lain dari 

Allah". Katakanlah lagi: "Aku tidak akan menurut hawa nafsu kamu, 

kerana kalau aku turut, sesungguhnya sesatlah aku, dan tiadalah aku 

dari orang-orang yang mendapat hidayah petunjuk". 
 

kََإِوَ نيِعَفَـَنوَ ،مِيْظِعَلْا نِاءَرْقُلْا فىِ مْكُلَوَ ليِْ اللهُ كَرrَُّلآا نَمِ هِيْفِ امَـبِ مْكrَِت 
 لُوْـُقأَ .مُيْلِعَلْا عُيْمَِّسلا وَهُ هَُّنإِ هُتَوَلاَتِ مْكُنْمِوَ نيِّمِ لََّبقَـَتوَ ،مِيْكِحَـلْا رِكْذِّلاوَ
 تِامَلِسْمُلْاوَ ينَْمِلِسْمُلْا رِئِآسَلِوَ مْكُلَوَ ليِْ مَيْظِعَلْا اللهَ رُفِغْـَتسْأَوَ ،اذَهَ يْـلِوْـَق
 رُوْفُغَلْا وَهُ هَُّنإِ هُوْرُفِغْـَتسْافَ تِاوَمْلأَْاوَ مْهُْـنمِ ءِايَحْلأَا تِانَمِؤْمُلْاوَ ينَْنِمِؤْمُلْاوَ
 .مُيْحَِّرلا

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Iَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Iَدِيِّسَ ىٰلَعَ كْرkَِوَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

Kaum Muslimin yang dirahmati Allah, 
Marilah kita terus mengimarahkan masjid dan surau dengan solat 

fardu berjemaah dan majlis-majlis ilmu. Bimbinglah ahli keluarga kita 

agar tetap menjaga solat lima waktu. 
 

Perkukuhkanlah perpaduan dengan sikap saling menghormati dan 

bekerjasama sesama masyarakat. Inilah asas kestabilan, 

kemakmuran dan keharmonian Sarawak dan negara kita, Malaysia. 

Pastikan juga rezeki yang kita peroleh adalah halal lagi baik, kerana 

makanan yang halal adalah sumber keberkatan hidup. Daripada Abu 

Hurairah radiallahu anhu bahawa Rasulullah sallallahu alaihi 

wasallam telah bersabda: 

 )) ... ابًيِّطَ َّلاإِ لُبَقْـَي لاَ بٌيِّطَ ََّ+ا َّنإِ سُاَّنلا اهَُّـيأَ ((

Maksudnya: Wahai manusia! Sesungguhnya Allah itu Maha Baik, 

dan Dia tidak menerima melainkan yang baik.  
(Hadis riwayat Imam Muslim) 

Kaum Muslimin yang dikasihi, 
Hidup beragama bukan hanya pada ibadah, tetapi juga dengan 

menjauhi perkara yang merosakkan. Justeru, hendaklah kita 

menjauhkan diri dan keluarga daripada gejala penyalahgunaan 

dadah, perjudian dan segala bentuk maksiat. Semua ini hanya 

membawa kepada kehancuran hidup dan meruntuhkan masa depan 

umat. 
 

Pada hari yang mulia ini juga, perbanyakkanlah selawat ke atas Nabi 

Muhammad sallallahu alaihi wasallam seperti yang diperintahkan 

oleh Allah subhanahu wata'ala dalam Surah al-Ahzab, ayat 56: 

 هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 .امًيلِسْتَ ا۟ومُلِّسَوَ
 تَيَّْلصَ امَكَ ،دٍَّمحَـمُ Iَدِيِّسَ لِأٰ ىٰلَعَوَ دٍَّمحَـمُ Iَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Iَدِيِّسَ ىٰلَعَ كْرkَِوَ ،مَيْهِارَـْبإِ Iَدِيِّسَ لِأٰ ىٰلَعَوَ مَيْهِارَـْبإِ Iَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Iَدِيِّسَ ىٰلَعَ تَكْرkََ امَكَ ،دٍَّمحَـمُ Iَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Iَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ rَوَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

Ya Allah, Ya Rahman, Ya Rahim, bantulah saudara-saudara kami 

di mana sahaja mereka berada, khususnya di bumi Palestin. 

Kurniakanlah mereka perlindungan, keamanan, dan kemenangan. 

Angkatlah segala penderitaan, kesedihan, peperangan dan 

permusuhan daripada mereka dengan rahmat-Mu, wahai Tuhan 

Yang Maha Pengasih. 
 

Ya Allah, Ya Ghaffaar, ampunilah segala dosa-dosa kami, ibu bapa 

kami, keluarga dan guru-guru kami. Limpahkanlah kepada kami 

kesejahteraan dan kebahagiaan di dunia dan di akhirat. 
 

Ya Allah, Ya Hadi, Ya Ḥakim, berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah, Ya Ḥafiẓ, Jadikanlah kami umat yang berintegriti, bersatu-

padu, dan umat yang terbilang dalam semua bidang yang kami 

ceburi demi mendukung negara yang maju dan makmur serta 

mendapat perlindungan-Mu, ya Allah.  
 

Ya Allah, Ya Dzal Jalali wal Ikram, kekalkanlah perpaduan kami 

atas pegangan Ahli Sunnah Wal Jamaah. Limpahkanlah nikmat 

keselamatan, kesihatan, dan ketenangan, serta lindungilah kami 

daripada segala musibah, wabak dan bala yang tidak diingini. 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ rَ ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلkِْ رُمَُْ� اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


